Мектептегі әдістемелік кабинет инновациялық іс-әрекет орталығы. 
    Қостaнaй облысы, Рудный қaлaсы әкімдігінің «№7 ортa мeктeбi»КММ      Ахметова Ләззат Шәкиқызы физика пәнінің мұғалімі.
[bookmark: _GoBack]  Қазақстан Республикасының тұрақты дамуына арналған жаһандық білім моделін құру бойынша қызметтің тиімділігін қамтамасыз ететін негізгі тұлға мұғалім.  Еркін және белсенді ойлайтын, өз қызметінің нәтижелерін болжайтын және оқыту мен тәрбиелеу үдерісін модельдейтін педагог қойылған міндеттерді шешудің кепілі бола алады. Осыған байланысты мектептегі әдістемелік кабинеттің рөлі мен маңызы арта түсті. Әдістемелік кабинеттің жүйелі жұмысы педагогтың үздіксіз кәсіби педагогикалық өздігінен дамуға – өмір бойына білім алуға бағытталуын қалыптастырады. Әдістемелік кабинет педагогикалық  ұжым мүшелерінің шығармашылық шеберлігін  арттыратын орта, себебі   теориялық және практикалық білім мен тәжірибені ұштастырады. Қазіргі заманғы білім беру мекемесіндегі әдістемелік жұмыс педагогты жеке, авторлық, педагогикалық – дидактикалық, тәрбиелік,  әдістемелік   жүйелерді құруға ынталандырады. Өздігінен дамуға көмектесетін тұлғаға, мұғалімге өз қызметінде оқытушылардың үздіксіз оқыту жүйесі арқылы жаһандану заманында оқытудың әдістерін, тәсілдерін, амалдарын меңгеру мен  ұғынуға  көмектесетін,  педагогикалық шеберлігін қалыптастыруға бағытталған  жұмысты ұйымдастыратын мектептің әдістемелік орталығы. Мектебіміздегі әдістемелік кабинетте  бірлестіктердің   әдістемелік отырыстарын өткізуге қолайлы жағдай жасалған.  Бірлестік отырыстарында мұғалімдер тәжірибе алмасады, шеберлік сыныптарында жаңа технологияны қолданудың тиімділігі туралы пікірлеседі, кәсіби шеберлігін шыңдау мақсатында семинарлар мен конференцияларға дайындалады.   Кабинет кітапхансының каталогынан мұғалімдер үшін сабақ үстінде немесе сабақтан тыс іс-шараларда қолдануға болатын әдістемелік нұсқаулар , әдебиеттер, танымдық  анықтамалар мен  сөздіктер, ғылыми әдістемелік басылымдар табады. Сонымен қатар, заманауи  педагогикалық технологиялар және озық тәжірибемен алмасу бұрышында Кембридж бағдарламасы бойынша деңгейлік курстан өткен мұғалімдердің іс-тәжірибесінен жинақталған материалдар ұжым мүшелерінің әдістемелік тұрғыдан кәсіби шеберлігін   арттыруына септігін тигізетіні сөзсіз. Жыл сайын ұжым мүшелері жас мамандармен толығып отырады.   «Жас маманға көмек» бұрышынан жас мамандар өз кәсіби шеберлігін шыңдауға қажетті үлгілі сабақ әзірлемелерін, сабақты талдау үлгілерін, сыныптан тыс және зияткерлік танымдық іс-шаралар жоспарлау мен  өткізудің  әдістемесімен танысады. «Бұл сізге қажет...» бұрышынан күнделікті жұмысына қажетті ақпараттарын   алады. Бос уақытта ұжым мүшелері  өзіндік білімін жетілдіреді, әріптестерімен кездеседі, теледидар қарайды, музыка тыңдайды.

